
من تعاليم الحياة

يـــا مـــدوِّرٍ عَــيـش الــرَّخـا و الـمـسَرَّه

اطـلِـبْه مــن خـالـقك و تـعـيش بِـحْـماه

لا تْــقُــول أنَــــا دَاري بـنَـفْـعـه و ضَـــرَّه

تَـرى الـعَقل نـاقِص يَـبِي شَـرْع مَـولاه

و لا تـقـول أنــا قَــارون مــا اخَـاف كـرَّه

راحَـــت كـنُـوزه و الـشّـقى و الـمـعَانَاه

و الــنّـفـس جـاهـدْهـا بـــدرب الـخْـيَـرَّه

و دار الـزّمـن و اسْـلِك طْـبَاع الـمجَارَاه

و ابْـغِـيـك لـلـخَـمْس الـفَـرايِـض تَــحَـرَّه

و اطْـلِـب فَــرَج ربّـك و خَـيره مـعَ رْضَـاه

و ابْـغَـيـك صــومـك لا تْـبـخْـسِه و بـــرَّه

و ابْــذل تَــرَى الـمـعْطِي يـبـدِّلْك بِـعْبَاه

و امّــك و ابــوك أهْــل الـعَـطا و الـمبَرَّه



لا لا يْـــفُــوتــك بـــرّهُـــم و الـــمْـــدَارَاه

و جَــنِّـبْ وُلَــيـدِكْ عـــن درُوب الـمـعَـرَّه

و اختَرْ صديقه في المشي و المْجَاراه

و اخْـــتَــر صِــحِـيـبِـك لان كــــلٍّ يــجــرَّه

مِـنْ صـاحبَه لُـو هُـو مـن أهْل المعَافاه

و الــرِّحِـم لا تـقْـطـعْ و لَـــو جــاك حَــرَّه

االله أمَـــرْنـــا بــالــوَصِــل و الـــمْـــدَاواه

و تـرتـيب أمْــرك فـي الـرّخَا و الـمضَرَّه

واجِــــب عَـلَـيـك إِنْ تـلـزمـه لا تَـخَـطَّـاه

و الـحَـقّ فـاذعـنْ لِــه وُ لُــو جــاك مُـرَّه

و اصْـبِـرْ عـلـى ضَـيم الـلِّيالي و تـحَدَّاه

و الـــمُـــوت دَرْب و لازِمٍ مِـــنْــه مَـــــرَّه

و الـفايِز الـلّي فِـي رضَـا الرّب مَمْشَاه

و صـــــلاة ربّـــــي عِــــدّ خَــلْـقـه و ذَرَّه



و اعْــدَاد مــا خـطّـت أَقْـلامَـه مَــع دْواه

تـغـشَـى رسُـــول االله حَـبِـيبه و سِــرِّه

و الآل حــمّــايــة الـــدّيـــن و رَعَـــايَـــاه

